
Fundarefni:   
Fulltrúi Umhverfisstofnunar (UST) fór yfir hvað gerst hefur í málinu fram til þessa. Hugmynd um mörk 
hafði komið fram á síðasta fundi og markmiðið með þessum fundi að ákveða friðlýsingaflokk. Einnig 
var farið yfir hvað felst í því að auglýsa áform. 
 
Spurt var um samtal við landeigendur og hvort það ætti að draga fleiri inn í samstarfshópinn eða 
hvort það vanti fleiri til að geta tekið afstöðu núna. Fulltrúi UST útskýrði að í raun er hægt að ákveða 
friðlýsingarflokkinn núna en vera síðan áfram í samráði við landeigendur og hægt er að bæta inn 
einstaka jörðum seinna í ferlinu ef vilji er fyrir því. Einnig er hægt að gera sérreglur fyrir hvert svæði í 
samráði við landeigendur. Eftir síðasta fund var skjal sent á hópinn með tveimur helstu flokkunum 
sem helst komu til greina (friðland eða þjóðgarður) og spurning hvort þurfi að ræða frekar. Fram kom 
hjá fulltrúum sveitarfélaganna að hræðsla er við að framkvæmdir verði takmarkaðar, svo sem 
veglagning. Hjá þeim sé áhugi á þjóðgarðshugmynd, en þau setja spurningarmerki við orðalag í 
náttúruverndarlögum um þjóðgarðar þar sem stendur að athafnir og framkvæmdir séu bannaðar. 
Fulltrúi Umhverfis- og auðlindaráðuneytis benti á að í frumvarpi að nýjum lögum um 
þjóðgarðastofnun og þjóðgarða er þetta ákvæði mildað. Hægt að leysa með því að skoða hvað 
stendur til á svæðinu og vinna með það í friðlýsingarskilmálum. Fulltrúi UST bendir á að friðlýsingin á 
ekki að stöðva nauðsynlegar framkvæmdir. Fulltrúi Ísafjarðarbæjar tekur undir að friðlýsingin á alls 
ekki koma í veg fyrir að hægt sé að halda áfram með uppbyggingu vega á svæðinu. Fulltrúi 
Vesturbyggðar benti á að almennt líst fólki betur á það að svæðið sé þjóðgarður og friðlönd innan 
hans heldur en að allt svæðið yrði friðland þar sem væru mögulega meiri takmarkanir.  
 
Rætt var um friðlandið í Vatnsfirði, en þar mætti bæta aðgengi og koma upp skiltum o.s.frv. en lítið 
fjármagn hefur verið sett í það hingað til. Fulltrúi UST bendir á það sé örugglega hægt að bæta úr því 
með þessari friðlýsingu. Sú spurning kom upp hvort ákveðið fjármagn muni fylgja því að svæði verði 
þjóðgarður. Fulltrúi UAR bendir á að svæðið sé forgangsmál hjá ráðherra og því mætti ætla að þar 
fylgi hugur máli m.t.t. fjármagns. Fulltrúi UST mun leita upplýsinga um það. 



 
Rætt var nánar um vegalagningu þar sem fram kom að það er ekkert sem að bannar vegalagningu 
innan þjóðgarða nema þeir skerði verulega ásýnd eða verndargildi. Ekki liggur fyrir niðurstaða um 
staðsetningu veglína á svæðinu sbr. skýrslu Vegagerðarinnar. 
 
Rætt var nánar um friðlýsingarflokk svæðisins, en fulltrúar sveitarfélaganna óska eftir frekari 
upplýsingum um muninn á flokkunum og hugsa málið betur áður en að afstaða er tekin. Aðalatriðin 
séu samgöngur, vegir og uppbygging á svæðinu. Áframhaldið mun verða rætt í tölvupósti og 
ákvörðun tekin sem fyrst. 
 
Rætt um kort frá UST: Hugmyndin að byrja með þær jarðir sem eru í eigu ríkisins og bæta síðan frekar 
við þeim sem eru í einkaeigu. Rætt var um Hrafnseyri þar sem spurning er um flokk en sú jörð getur 
mögulega verið partur af svæðinu sem þjóðgarður sem myndi ríma við verndargildi hennar. 
 
Að lokum var rætt um fyrirkomulag auglýsingar um áform og farið yfir dæmi um slíka auglýsingu. 
  
  

Næstu skref   
Fulltrúi UST mun senda sveitarfélögunum upplýsingar um muninn á friðlýsingarflokkunum tveimur og 
sendir svör við þeim spurningum sem upp komu á fundinum. Áframhaldandi samskipti munu verða í 
tölvupósti.  
   
Fleira ekki rætt.   
Fundi slitið 13:37 

  
 


